
HARTZAILEAK: LH-2. ZIKLOA
DENBORA: 90min.

HELBURUAK:

* Entsalada bat prestatzeko ikasle artean beharrezko osagaiak lortzea.

EDUKIAK:
* Barazkien eta fruten garrantzia ezagutzea.
* Sendabelarren garrantzia ezagutzea.

* Dibertsitatearen garrantzia.

METODOLOGIA:

“Pisten jolasa”ren bitartez entsalada eder bat prestatu ahal izateko gelakide guz-
tien artean beharrezko osagaiak bildu behar dituzte.

GIDOIA:

* Ongi etorri eman azpeltia

* Umeei azaldu nola egiten den jolasa

- Gela bost taldetan banatuko dugu, talde bakoitzari kolore bat ezarriz.
Ikastetxe bakoitzean bost gune bereiziko ditugu, eta gune bakoitzean
koloretako pistak ezkutatuko ditugu leku ezberdinetan.

- Begiralea “erdigunea” deituko diogun puntu zehatz batean geldirik egon
go da.

- Txoko bakoitzean talde bakarra egon ahal izango da. Bertara heldu ahal
izateko, begiraleak taldeari joan behar duen txokoari buruzko pista
emango dio. Taldeak txokora heltzean, beraiei dagokien kolorearen gal
dera eta froga aurkituko ditu.

Adib.

Tripako mina kentzeko zein
sedabelar erabili daiteke?
Adib.: kamamila

Kinkirrinean begiralearenganaino
joan

} } - Taldean galderaren erantzuna eztabaidatu ostean, begiralearengana itzuli
beharko dute frogak dioena eginez. Froga burutzeko aparteko materialen
bat beharrezkoa balitz, eskura utziko genieke.

- Froga ondo burutu badute, eta galderaren erantzuna egokia bada, begiraleak
entsalada prestatzeko osagai bat emango die. Osagaiarekin batera hurrengo
txokora joan ahal izateko pista eskuratuko dute.

Adib.:
4 A
GUNEA 1 > GUNEA 2
GUNEA 3 erdigunea GUNEA 4
\ GUNEA 5 /
- p,

ENTSALADA PRESTATU AHAL IZATEKO BEHARREZKOA DA OSAGAI
GUZTIAK BILTZEA. Talde bakar batek ezin ditu osagai guztiak lortu, talde
azpeitia guztien artean osatu behar dute Dino-entsalada.

udala

Osagai guztiak bilduz gero, SARIA izango dute umeek.

Talderen batek osagaiak lortzeko zailtasunen bat izango balu (galdera ezin
erantzun, froga ondo ezin bete...), begiralearen laguntza izango luke. Nahiz
eta umeei ezer ez esan, azkenean talde guztiek lortuko dituzte beren osagai
guztiak. Sari moduan urtaro bakoitzeko garaian garaiko produktuekin osatutako
entsaladaren errezeta eskuratuko dute.

Pistatik pistara |0 minutuko tartea izango dute galdera erantzun eta froga burutu
ahal izateko.

Begiraleak pista berriak banatzeko, talde guztiek, beraien
galderak erantzunda eta frogak burututa, erdigunean bilduta
egon beharko dute.

PISTAK:

Eskola bakoitzak bere pistak egin beharko ditu.

FROGAK:

* Goilara ahoan dutela arrautza egosiak erdiguneraino eraman, arrautza erori
gabe. Eroriz gero, berriro hasierako puntura itzuli.

* Trenaren jolasa. Guztiak ilaran jarri aurrera begira eta begiak itxita, azkena izan
ezik. Atzekoak aurrekoari 2 eskuak sorbaldetan jarri. Begiak irekita dituenak
gainontzeko guztiak gidatu behar ditu. Nola?:

Aurrera joateko 2 eskuekin sorbaldak jo; eskuinera joateko, eskuineko sorbaldan
bakarrik; ezkerrera joateko, ezker sorbaldan bakarrik.

Agindua azkenak ematen du, informazioa aurrekoari pasatuz joango da
aurrenekora iritsi arte. Helburua, erdigunera heltzea.

e Zizarearena. Taldeak dagoen lekutik erdigunera iritsi beharko du. Horretarako,
ilaran egon beharko dute une oro, atzean dagoena soilik mugitu daitekeelarik.
Azkena dagoena beti aurrera pasatuko da korrika, erdigunera iritsi arte.

* Ehunzangoarena. Zizarearen froga bezala, baina aurrera pasatzen dena lurrean
eseriko da. Atzetik datorrenak bere hanken gainetik pasa beharko du zapaldu
gabe, eta aurrena jartzean lurrean eseriko da.(lurra bustita badago, hau ez da

egingo).

EUSKO JAURLARITZA

GOBIERNO VASCO

» Taldekide batek begiak estaliko ditu, eta bere taldekideek hitz eginez
erdiguneraino gidatu beharko dute bide egokitik.

* Guztiak sorbaldetatik helduta (lagun moduan) kinkirrinean erdiguneraino joan.

GALDERAK:

* Sendabelarrik ezagutzen al duzu? Esan gutxienez bat. Gehiago badira, hobe!
* Fruta edo barazkien argazkiak jarri eta lotu ditzatela dagozkien izenekin

» Zerrenda bat eman fruitu eta barazkiekin, eta bereiz dezatela zein den fruitua
eta zein barazkia.

* Geruzak eta geruzak ditut, kendu nahi badizkidazu, negarrari ekingo diozu.
Tipula

* Aza dut izena, lorea abizena. Gehiago jakiteko baratzera joan beharko.
Azalorea

* Baserritar batek astearteko azokara 6 letxuga kaxa eraman zituen. Kaxa
bakoitzean 5 letxuga sartzen badira, zenbat letxuga eraman zituen guztira
baserritarrak azokara? 30

* Eguzkia hasieran, lorea amaieran. Zer da!? Eguzkilorea

* Kanta ezazue barazki edo frutekin loturiko abestiren bat. Aldapeko
sagarraren; sagarra mantzana ikatza karbon; altza porru da
gure ohiua; hator hator

* Igarako errotan irina egiteko zer erabiltzen da? Ez zaitez artaburua izan, erraza
da eta!!! Artoa

* Bi burmuin elkarri lotuta, azal ximur batez babestuta. Zer fruitu da? Intxaurra

» Baratzean nago. Hankak lurrean burua airean, txoriak uxatzeko. Zer naiz!
Txorimaloa

* Mishaek prestatua, semeak gorrotatua. Zer barazki da? Piperra

* Gorri gorria kanpotik, haziz betea. Baratze nahiz basoan udaran, urte osoan
yogurtean! Marrubia

* Koloreak ematen dit izena, bitaminaz naiz betea. Karameluetan ezagutzen
nauzu, baita zuhaitzean ere. Laranja

* Berde-berdea, baratzean hazia, marinelak ninduen famatu, indarra bainion
garatu. Zer naiz! Espinaka

* Borobila eta berdea, kanpotik ekarria. Batzuetan antxoaz betea, mostoaren
udala osagarria. Zer da? Olibak

* Fina eta luzea, hilea du berdea. Untxien gustuko, gordinik nahiz egositako.
Azenarioa

* Fruta zuri gorri edo berde, zure esku utzi dezaket. Hainbat zapore ditu
nahasten zuk dituzunak aukeratzen. Zer da? Mazedonia

* Neguko fruitu, beroa jango nauzu. Egunkari paperean bilduta, hator hator ni
jatera! Gaztaina

* Lore baten hazi, askotan naiz gazi. Krisk krask hortzekin ireki ostean, azalik ez
bota lurrera. Pipak

* Beltz edo berde beti dira dezente. Hala ere dozena batekin urtea duzu agurtzen.
Mahatsa

* Kanpai itxura pekaz betea, barrutik zuria kanpotik berdea. Zer naiz?
Txermena



BARAZKI ETA FRUTA ENTSALADA
(DINO-ENT SALADA)

Barazkiak, hurrak eta intxaurrak letxuga — sehaskan.

OSAGAIAK:

* Mota ezberdinetako barazkiak: tomatea, azenarioa, zainzuria, erremolatxa,
artoa...

* Sagar bat laukitxoetan * Kipula bat
* Intxaurrak, hurrak * Gatza
* Olioa * Modenako ozpina

JARRAITU BEHARREKO PAUSOAK:

| - Moztu tomatea, sagarra, erremolatxa

takitoetan eta azenarioa eta kipula tiratan.

2 - Nahastu dena zainzuri eta artoarekin

3 - Jarri letxugak azpil batean

4 - Jarri nahasketa guztia letxuga gainean

5 - Ondu gatzez, olioz eta ozpinez.

6 - Apaindu intxaur eta hurrekin.




